
KLIMA-ALDAKETARA EGOKITZEARI, ZUHAIZTIARI, AZPIEGITURA
BERDEARI ETA NATURA-INGURUNEARI BURUZKO MOZIO
ALTERNATIBOA

ZIOEN AZALPENA

Klima-aldaketaren arloan, Legazpiko Udalak helburu nagusi hauek lortzeko
konpromisoa hartu du:

e Udalerria klimatikoki neutroa izatea 2050erako
e Udalerriak klima-aldaketara egokitzeko duen gaitasuna handitzea
e Pobrezia energetikoa murriztea, trantsizio bidezkoa bermatzeko ekintza gisa

Klima-aldaketara egokitzea, espazio publikoaren baldintzak hobetzea, zuhaiztia,
itzalguneak sortzea eta hiri-inguruko eta natura-eremuak lehenetsi eta
ingurumenaren aldetik hobetzea Legazpiko Udalak urteak daramatza hainbat
politika, proiektu eta jarduketaren bidez lantzen.

Gaihoriek, beste tresna batzuen artean, Legazpi Klima 2030 garapen jasangarrirako
estrategiaren eta 2024-2030 aldirako Klima eta Energia Planaren parte dira. Plan
horrek 5 proiektu estrategiko eta 8 ildo estrategikotan banatutako 70 ekintza ditu.

Egokitzapen eta arintze ildo estrategikoetan jasotako ekintzez gain, aipatzekoa da
planaren proiektu estrategikoetako bi hauek direla:

e Hirigintza-plangintzan klima-aldaketaren irizpidea txertatzea, arintzearen
eta egokitzapenaren ikuspegitik
e Arrobi mendiko habitatek CO2 xurgatzeko duten gaitasuna handitzea

Ekintza horiek guztiak wudal-plangintzaren, landa- eta baso-ingurunearen
kudeaketaren eta espazio publikoa eraldatzeko proiektuen bidez gauzatzen ari dira.

Horregatik, Berdeak + Independienteak taldeak aurkeztutako mozioan
planteatutako gaietako zati handi bat —bero-gune kritikoen mapa berria egitea,
Hiri-Zuhaiztiaren Plana prestatzea, itzalpeko ibilbideak sortzea, hiri-inguruko
basoan jarduketak egitea eta aurrekontu-partida espezifiko bat ezartzea
proposatzen duena— bat dator Udalak dagoeneko garatu dituen edo gaur egun
abian dituen lan, politika eta jarduketekin.

Tenperatura altuetara egokitzeari dagokionez, 2024-2025 eta 2025-2026
ikasturteetan lanketa espezifiko bat egin zen ikastetxeekin batera babesleku
klimatikoei buruz. 2026ko maiatzerako babesleku klimatikoen mapa osatuta
zegoen, eta, ondoren, Udalak Legazpiko babesleku klimatikoen sarea jarri zuen

martxan, Urola Garaiko eskualde-sarearen barruan. Sare hori pixkanaka garatzen
eta egokitzen joango da.

Jarduketa horri San Ignazioko ur txorroten parkea gehitzen zaio; dagoeneko eginda
dagoena eta udako denboraldian martxan egon dena. Espazioak bi eremu bereizi
ditu, horietako bat haurtxoentzat eguzkitik babestua, 14 ur-txorrota zirkuitu itxian,
eta berariaz babesleku klimatiko gisa antolatuta dago.

Espazio publikoa eraldatzeko proiektu berriek ere irizpide horiek txertatzen dituzte.
Latxartegiren kasuan, parte-hartze prozesua amaituta dago eta urbanizazio-
proiektua idatzita. Proiektuak oinezkoentzako ibilbide irisgarriak, egoteko gune
berriak eta diseinu jasangarriko nahiz klima-aldaketara egokitzeko irizpideak
jasotzen ditu, plaza babesleku klimatiko gisa eratzen laguntzeko. 2026ko irailean,
Udala proiektua gauzatzeko beharrezko urratsak ematen ari da.

Mirandaolaren eremuan ere Udala berariazko prozesu bat lantzen ari da, ingurune
horren etorkizuneko hobekuntzak modu integralean jorratzeko. Horretarako,
Mirandaolako Paisaiaren Ekintza Plana jarri zen abian, eremua aztertu eta haren
bilakaerari buruzko proposamenak jasotzera bideratutako herritarren parte-hartze
prozesu espezifiko batekin batera.

Era berean, San Martin-Muru ingurunea berreskuratzeko prozesuak aurrera
jarraitzen du. Dauden eraikinak kentzeko hasitako prozesuaren ondoren, Udalaren
helburua hiri-inguruko espazio hori leheneratu eta birnaturalizatzeko lanetan
faseka aurrera egitea da.

Mendiari eta baso-inguruneari dagokienez, ez gara hutsetik abiatzen. Udalak bere
ondarea handitu du dagoeneko mendiko lurrak erosiz, eta gaur egun lur gehiago
erosteko prozesuan ari da aurrera egiten. Erosi nahi diren lurrak dagoeneko tasatu
dira, eta horiek erosteko dagokion prozedura abiaraziko da, aurrez zehaztuta zegoen
udal-politikaren ildotik.

Jarduketa hori, gainera, berariaz aurreikusita eta hornituta zegoen 2026ko Udal
Aurrekontuan. Aurrekontuak baso-lurrak erostea jasotzen du biodibertsitatea
kontserbatzeko helburuarekin, eta 35.000 euroko partida bat aurreikusten du
landa-lurrak erosteko. Beraz, udal-lurrak handitzea legegintzaldiko plangintzaren
parte ere bada; plangintza horrek berariaz aurreikusten du udal-lurzorua handitzea,
basoak eta larreak modu jasangarrian kudeatu eta eraldatu ahal izateko.

Bereziki garrantzitsua da Udala Arrobiko abeltzainekin batera egiten ari den lana;
bertan, natura-ondarearen kontserbazioa erabilera tradizionalekin eta
abeltzaintza-jarduerarekin bateragarri egitea helburu duen kudeaketa jasangarriko
eredua bultzatzen ari da. Esparru horretan kokatzen da, halaber, lepoko birtualen
bidezko proiektua, abereen kudeaketa errazteko eta larreen kudeaketa hobetzeko
tresna gisa, lurraldearen kudeaketa aktiboari eta paisaiaren zein natura-

ingurunearen kontserbazioari lagunduz.
Era berean, herri-lurren ekosistema-zerbitzuei arreta ematen ari zaie, eta eremu
horretan CO2 xurgatu eta biltegiratzeko ahalmena ere aztertzen ari da, honako
ikuspegi hauetatik:

e Zohikaztegietan dagoeneko metatutako karbonoa kontserbatzea
e Planifikatutako artzaintzaren bidez larreetako lurzoruko karbonoa handitzea
e |suriak saihestea, sastrakak kentzeko metodoak ordezkatuz

Horri guztiari Hiri Antolamenduko Plan Orokorraren berrikuspena gehitzen zaio,
gaur egun izapidetzen ari dena, bai eta ingurumen- eta lurralde-plangintzako udal-
tresnak ere; horien bidez udalerriaren etorkizuneko beharrak modu global eta
koherentean landu daitezke. Berrikuspen horrek korridore berde eta
bioosasungarrien identifikazioa jasoko du.

Beraz, dagoeneko gauzatutako jarduketak, egindako lanak, idatzitako proiektuak
eta gaur egun garatzen ari diren jarduketak uztartzen dira.

Udalak, beraz, bat egiten du Legazpi klima-aldaketara egokitzen jarraitzeko eta bere
natura-ondarea hobetu eta kontserbatzeko beharrarekin.

Horregatik guztiagatik, Legazpiko Udalbatzari honako erabaki hauek hartzea
proposatzen zaio:

ERABAKIAK

1. Balioan jartzea eta jarraipena ematea Legazpiko Udalak klima-aldaketara
egokitzearen, babesleku klimatikoen, espazio publikoaren hobekuntzaren,
zuhaiztiaren, azpiegitura berdearen, baso-kudeaketa jasangarriaren eta
ingurumen-leheneratzearen arloan garatzen dituen politika eta jarduketei.

2. Gaur egun abian dauden udal-proiektu, jarduketa eta prozesuak garatzen
jarraitzea, bakoitzari dagokion plangintza eta fasearen arabera; horien artean daude
babesleku klimatikoen sarea, Latxartegi, Mirandaola, San Martin-Muru, udal-
mendien kudeaketa eta Hiri Antolamenduko Plan Orokorraren berrikuspena.

3. Mendiaren kudeaketa jasangarriari eta udalaren baso-ondarea handitzeari
lotutako udal-politikari jarraipena ematea, gaur egun abian diren lurrak erosteko
prozesuetan aurrera eginez —dagoeneko tasatuta dauden eta erosketa-prozedura
abiaraziko zaien lurrak barne— eta basoak zein larreak kontserbatu, ingurumenaren
aldetik leheneratu eta modu jasangarrian kudeatzeko jarduketak garatuz.

4. Zuhaiztiarekin, itzalarekin, erosotasun klimatikoarekin, azpiegitura berdearekin
eta natura-ingurunearen hobekuntzarekin lotutako beharrak lantzen jarraitzea,

dagozkien udal-tresna, proiektu eta jarduketen bidez eta eremu bakoitzaren
ezaugarri eta beharrei erreparatuta. Espazio publikoa eraldatzeko etorkizuneko
proiektuetan aztertzea, besteak beste, zuhaiztia, itzalguneen sorrera, lurzoruaren
iragazkortasuna, uraren eskuragarritasuna, egoteko eta atseden hartzeko guneak
eta kasu bakoitzean egokiak diren klima-egokitzapeneko bestelako irizpideak.

5. Herritarrekin lankidetzan jarraitzea klima-aldaketa arintzeari eta klima-aldaketara
egokitzeari lotutako ekintza eta proiektuak diseinatu eta garatzeko.

Amaia Aizpurua Oscar Vabuena

GAIA: KLIMA-ALDAKETARA
EGOKITZEARI, ZUHAIZTIARI,
AZPIEGITURA BERDEARI ETA NATURA-
INGURUNEARI BURUZKO MOZIO
ALTERNATIBOA

PROPOSATU DUTENEK: UDAL TALDE

POLITIKOAK EAJ-PNV, EUSKAL
SOZIALISTAK.

OSOKO BILKURA: 2026/09/30
BOZKETAREN EMAITZA:

- ALDE: 6 (EAJ-PNV, EUSKAL
SOZIALISTAK).

- AURKA:

- ABSTENTZIOAK: 6 EH BILDU ETA
LEGAZPIKO BERDEAK

MOCION

TEMA: MOCION ALTERNATIVA SOBRE
ADAPTACION AL CAMBIO CLIMATICO,
ARBOLADO, INFRAESTRUCTURA VERDE
Y ENTORNO NATURAL

PROPONENTES: GRUPOS POLITICOS
MUNICIPALES EAJ-PNV, SOCIALISTAS
VASCOS.

PLENO: 30/09/2026
RESULTADO DE LA VOTACION:

- FAVOR: 6 (EAJ-PNV, SOCIALISTAS
VASCOS)
- CONTRA:

- ABSTENCION: 6
LEGAZPIKO BERDEAK)

